
IMIYALELO KWABAHLOLWAYO
1. Leli phepha lehlukaniswe IZIQEPHU EZINTATHU:
ISIQEPHU A: Indaba (40)
ISIQEPHU B: Imibhalo emide edlulisa imiyalezo (20)

ISIQEPHU C: Imibhalo emifishane edlulisa imiyalezo (20)

2. Abahlolwayo kulindeleke ukuba baphendule umbuzo OWODWA esigeshini A,
OWODWA esigeshini B kanye noWODWA esigeshini C.

3. Abahlolwayo mabafundisise kahle imiyalelo ngaphambi kokuba baphendule
imibuzo. Mababhale basebenzise ulimi abahlolwa ngalo.

4. Abahlolwayo mabagale umbuzo NGAMUNYE ekhasini ELISHA.

5. Abahlolwayo mababhale uhlaka ekhasini lephepha labo lokuphendula
imibuzo, lube sekhasini Iwalo lodwa. (Indaba kuphela edinga uhlaka.)

6. Abahlolwayo bayayalwa ukuba basebenzise isikhathi sokubhala ngale ndlela
elandelayo:

ISIQEPHU A: amaminithi angama-60
ISIQEPHU B: amaminithi angama-30
ISIQEPHU C: amaminithi angama-30

7. Abahlolwayo mabangaziguquli izimpendulo zemibuzo. Mabazibhale
njengoba zinjalo ephepheni lemibuzo.

8. Nikeza indaba yakho isihloko esiyifanele. Amagama esihloko awabalwa
kubalwa amagama okuqukethwe kuphela.

9. Abahlolwayo mabagaphelisise isipelingi nokwakheka kwemisho.
10. Bhala ngobunono nangesandla esifundekayo.
Ubude bokubhala lo msebenzi buhamba kanje:
ISIQEPHU A: Bhala ngamagama ayi-150 ukuya kwayi-180. Khumbula
ukuthi uphoqelekile ukuba wenze uhlaka lube sekhasini

Iwalo lodwa.

ISIQEPHU B: Umbhalo mawube odlulisa imiyalezo ube ngamagama
angama-60 ukuya kwangama-80.

ISIQEPHU C: Imibhalo emifishane enemiyalezo, mayibe ngamagama
angama-40 ukuya kwangama-60.

Akuvumelekile ukukopisha leli phepha Pheqa ikhasi

ISIQEPHU A: INDABA

UMBUZO 1

Khetha isihloko ESISODWA kwezilandelayo ubhale ngaso indaba ibe ngamagama
ayi-150 ukuya kwayi-180.

QAPHELA: Ungakhohlwa ukwenza uhlaka lwendaba yakho ngoba lunamamaki.

1.1 UHulumeni wethu usilethele izinguquko eziningi ezinhle. Kuningi okuhle
esesikuzuzile ngokuthola inkululeko. Inkinga eyodwa esisabhekene nayo
ubugebengu. Bhala indaba ngesihloko esithi:

Inkinga Eyodwa Esisabhekene Nayo Ubugebengu.
NOMA

1.2 Abafundi abaningi bathunyelwa ezikoleni ukuze bafunde kodwa bona uma
befika ezikoleni abenzi lokhu abazali babo abalindele ukuba bakwenze.
Abanye bayaqgoma bakhulelwe izingane abangakwazi ukuzondla. Abanye
bafike basebenzise izidakamizwa bagcine sebebayingozi kothisha
nakwabanye abafundi. Bhala indaba ngesihloko esithi:

Izinkinga Ezibhekene Nothisha Ezikoleni.
NOMA
1.3 Kunezinto okunzima ukuba abantu baphile ngaphandle kwazo. Nawe unayo
eyakho ongeke ukwazi ukuphila ngaphandle kwayo. Bhala indaba ngesihloko
esithi:
Angazi Ngempela Ukuthi Abantu Baphila Kanjani Ngaphandle Kwayo!
NOMA
1.4 Ziningi izinhlobo zezinkolo ezikhona eNingizimu Afrika. Abantu

baseNingizimu Afrika banelungelo lokuzikhethela noma iyiphi iNkolo
abayithandayo. Bhala indaba uyiphe isihloko esithi:

Kuzo Zonke lzinkolo Ezikhona ENingizimu Afrika, Mina Ngikhetha Le.

Inkolo yamaHindu (Hindus)
Inkolo yamaSULUMANE (Muslims)

Inkolo yesiNtu (Traditional religion)

Inkolo yamakKrestu (CHRISTIAN religion)

NOMA

Akuvumelekile ukukopisha leli phepha Pheqa ikhasi

15 Bukisisa isithombe esilandelayo bese ubhala indaba uyiphe isihloko esithi:

Ngazithola Sengikhokha Inhlawulo (fine) Enkulu Ngenxa Yokungahloniphi
Lolu Phawu.

[40]

NOMA

1.6 Bukisisa isithombe esilandelayo bese ubhala indaba uyiphe isihloko esithi:

Kuhle Ukwazi Nokuzighenya Ngesiko Lakho.

N_

[40]

NOMA

1.7 Bhekisisa lesi sithombe bese ubhala indaba ngaso. Ungakhohlwa ukuyinika
isihloko indaba yakho.

[40]

NOMA

1.8 Ikhonstithushini ~ yaseNingizimu  Afrika  ikhuthaza  ukuthi  abantu
abakhubazekile banikezwe amalungelo afanayo nalawo abangakhubazekile.
Ngaphezu kwalokhu baphinde bacatshangelwe kangcono uma kuvela
amathuba emisebenzi. Bhala indaba uyiphe isihloko esithi:

Ukukhubazeka Akumvimbi Umuntu Ukuthi Aphile Impilo Ephelele.

[40]

AMAMAKI ESIQEPHU A: 40

ISIQEPHU B: IMIBHALO EMIDE EDLULISA IMIYALEZO
UMBUZO 2

Khetha isihloko ESISODWA ubhale ngaso kube ngamagama angama-60 kuya
kwangama-80.

2.1 Bhala incwadi ubhalele uMasipala wangakini ukhononde ngokungabibikho
kwendawo yokuhamba emigwagweni yedolobha ngenxa yabadayisi
abagcwele yonke indawo.

NOMA

2.2 Bhala incwadi ubhalele umngani wakho umxoxele ngenhlanhla obe nayo
yokuwina umfundaze wokuyofunda phesheya uma uphumelele ngamalengiso
ekupheleni konyaka.

NOMA

2.3 Bhala ingxoxo phakathi kukaMongameli wezwe nentatheli yephephandaba.
Intatheli ifuna ukwazi ukuthi iluphi uhlelo uMongameli analo lokubhekana
nenkinga yokungabibikho kwemisebenzi kubantu abasha.

NOMA
2.4 Ubugibele ithekisi eliya edolobheni. Alizange lisafika edolobheni ngoba
lishayisene nemoto encane ebihamba ngejubane elikhulu. Bhala iriphothi

ezosetshenziswa ngamaphoyisa ukwenza uphenyo.

AMAMAKI ESIQEPHU B:

Akuvumelekile ukukopisha leli phepha Pheqa ikhasi

ISIQEPHU C: IMIBHALO EMIFISHANE EDLULISA IMIYALEZO
UMBUZO 3

Khetha isihloko ESISODWA ubhale ngaso kube ngamagama angama-40 kuya
kwangama-60.

3.1 Wena nomngani wakho nivule ibhizinisi lokudayisela abafundi i-airtime
esikoleni. Bhala isikhangisi enizokwazisa ngaso abafundi ngaleli bhizinisi
lenu.

NOMA
3.2 Udadewenu uzolotsholwa ngoMggibelo. Ukucele ukuthi umsize ngokwenza

isaladi yezithelo (fruit salad) ezolungiselwa abakhongi. Bhala iresiphi/
imiyalelo yokwenza le saladi.

NOMA

3.3 Umfowenu uzoshada ngenyanga ezayo. Bhala ikhadi lokumema izihlobo
nabangani ukuthi bazojabula nani.

AMAMAKI ESIQEPHU C:
AMAMAKI ESEWONKE:

Akuvumelekile ukukopisha leli phepha

